
	2024 թվականի հոկտեմբերի 9-ի Ձեր N 01/18.2/31124-2024 գրությամբ ներկայացված «Հայաստանի Հանրապետության կառավարության 2019 թվականի փետրվարի 15-ի N 89-Ն որոշման մեջ լրացում կատարելու մասին» Կառավարության որոշման նախագծի ուսումնասիրության արդյունքներով հայտնում եմ, որ Հայաստանի Հանրապետության դրոշի ներքո օլիմպիական խաղերում մրցանակակիր դարձած քաղաքացուն պարտադիր զինվորական ծառայությունից ազատելու վերաբերյալ կարգավորումը խնդիր է առաջացնում ՀՀ կառավարության 12.04.2018թ. N 450-Ն որոշմամբ հաստատված կարգի 5-րդ կետի 1-ին ենթակետի դրույթների հետ, որոնց համաձայն՝ սպորտի բնագավառում նշանակալի նվաճումներ ունեցողներ են համարվում՝ (…) դիմումը ներկայացնելու օրվան նախորդող 4 տարվա ընթացքում (…) օլիմպիական խաղերում կամ եվրոպական խաղերում կամ պատանեկան օլիմպիական խաղերում կամ համաշխարհային ունիվերսիադայում 1-5-րդ տեղերը գրաված ու առնվազն մեկ հաղթանակ տարած (…) մարզիկները, որոնց պարտադիր զինվորական ծառայության զորակոչից տրվում է տարկետում:	
	Տվյալ պարագայում անհասկանալի է դառնում, թե համապատասխան նվաճում ունեցող (օլիմպիական խաղերի մրցանակակիր, այսինքն՝ 1-3-րդ տեղերը գրաված) քաղաքացին օգտվում է տարկետման, թե ազատման իրավունքից:
	Ընդունվել է
Համապատասխան փոփոխություն է նախատեսվել նաև ՀՀ կառավարության ապրիլի 12-ի N 450-Ն որոշման մեջ

	1. Նախագիծ N 1-ի 1-ին կետում «2-րդ կետի 2-րդ ենթակետը լրացնել 2.2-րդ ենթակետով» բառերը անհրաժեշտ է փոխարինել «2-րդ կետը լրացնել 2.2-րդ ենթակետով» բառերով, միաժամանակ առաջարկում ենք Նախագիծ N 2-ի 1-ին կետում «ենթակետը» բառը հանել:

	Ընդունվել է


	2. Իրավական որոշակիության սկզբունքի ապահովման նպատակով առաջարկում ենք՝ Նախագիծ N 1-ի 1-ին կետով լրացվող ենթակետում «մրցանակակիր դառնալը» բառերը փոխարինել «1-3-րդ տեղերը գրավելը» բառերով:
	Ընդունվել է

	3.Նախագծին կից ներկայացված Հիմնավորումը թերի է, մասնավորապես բացակայում են Նախագիծ N 2-ով նախատեսված փոփոխության և լրացման անհրաժեշտության հիմնավորումները, ուստի հաշվի առնելով վերոնշյալը Հիմնավորումն անհրաժեշտ է լրամշակել՝ նկատի ունենալով «Նորմատիվ իրավական ակտերի մասին» օրենքի 6-րդ հոդվածի 5-րդ մասի կարգավորումը, որի համաձայն՝ հիմնավորման միջոցով նախագիծը մշակող պետական մարմինը պարզաբանում է իրավական ակտի ընդունման նպատակը, կարգավորման անհրաժեշտությունը, կարգավորման համար ընտրված եղանակի նպատակահարմարությունը, պարզաբանում է նախագծով առաջարկվող կարգավորումների բնույթն ու նպատակը, իրավական ակտի ընդունմամբ ակնկալվող արդյունքները:
	Ընդունվել է
Հիմնավորումը լրամշակվել է



